
1. RHAGARWEINIAD 

 
1.1 Rhydd Cyfansoddiad y Cyngor ddyletswydd ar y Pwyllgor Archwilio a Llywodraethu i 

“Adolygu a chraffu Datganiad Cyfrifon y Cyngor cyn iddo gael ei fabwysiadu gan y Cyngor 
llawn gan sicrhau y glynwyd wrth y polisïau cyfrifo priodol a bod yr holl bryderon a gyfyd o’r 
datganiad ariannol neu’r archwiliad yn cael eu dwyn at sylw’r Cyngor drwy gyfrwng 
adroddiadau ac argymhellion priodol.”  
 

1.2 Cafodd y rhan hon o Gyfansoddiad y Cyngor ei hail-ddatgan yn y Cylch Gorchwyl diwygiedig 
ar gyfer y Pwyllgor Archwilio a Llywodraethu a dderbyniwyd gan y Pwyllgor Archwilio a 
Llywodraethu yn ei gyfarfod ar 19 Medi  2018. 
 

1.3 Ar lefel ymarferol, mae’r swyddogaeth hon wedi bod yn cael ei chyflawni mewn dau gam:- 
 

 Cyn llofnodi’r cyfrifon drafft a’u cyflwyno i’w harchwilio, mae’r Pwyllgor wedi craffu’r 
datganiad ariannol drafft ac wedi penderfynu a ddylid derbyn a nodi’r datganiad 
ariannol drafft cyn ei gyflwyno i’w archwilio. Mae’r broses hon yn digwydd yn ystod 
wythnos olaf mis Mehefin oherwydd rhaid cyhoeddi’r datganiadau drafft erbyn 30 
Mehefin. 
 

 Caiff y Datganiad Ariannol terfynol, yn dilyn cwblhau’r archwiliad o’r cyfrifon, ynghyd 
ag adroddiad yr Archwiliwr Allanol, eu hystyried gan y Pwyllgor ganol mis Medi ac 
yna mae’r Pwyllgor yn argymell i’r Cyngor llawn a ddylid derbyn y datganiadau 
ariannol ai peidio. Rhaid i’r Cyngor llawn gymeradwyo’r datganiadau ariannol a rhaid 
i’r Archwiliwr Allanol eu cymeradwyo erbyn 30 Medi. 

 
2. NEWIDIADAU I’R AMSERLEN ADRODD 

 
2.1 Caiff yr amserlen adrodd ei hamlinellu yn Rheoliadau Cyfrifon ac Archwilio (Cymru) 2014 

fel y’u diwygiwyd gan Reoliadau Cyfrifon ac Archwilio (Cymru) (Diwygiad) 2018. Amlinellir 
yr amserlen ddiwygiedig yn y tabl isod:- 

  



Yr Amserlen ar gyfer Cyhoeddi Datganiadau Ariannol Drafft a Therfynol  
 

 Y Flwyddyn Ariannol a ddaw i ben ar 31 Mawrth 

 2018 2019 2020 2021 Ymlaen 

Cwblhau’r datganiadau 
ariannol drafft 

15 Mehefin 31 Mai 31 Mai 14 Mai 

Cyhoeddi Rhaglen y Pwyllgor 
Archwilio 

20 Mehefin 4 Mehefin 3 Mehefin 18 Mai 

Cyfarfod y Pwyllgor Archwilio 
 

27 Mehefin 11 Mehefin 10 Mehefin 25 Mai 

Cyhoeddi’r datganiadau 
ariannol drafft 

30 Mehefin 15 Mehefin 15 Mehefin 31 Mai 

Cwblhau’r datganiadau 
ariannol terfynol 

8 Medi 23 Awst 22 Awst 10 Gorffennaf 

Cyhoeddi Rhaglen y Pwyllgor 
Archwilio 

12 Medi 27 Awst 26 Awst 14 Gorffennaf 

Cyfarfod y Pwyllgor Archwilio 
 

19 Medi 3 Medi 2 Medi 21 Gorffennaf 

Cyfarfod y Cyngor llawn 
 

25 Medi 10 Medi 9 Medi 28 Gorffennaf 

Cyhoeddi’r datganiadau 
ariannol wedi eu harchwilio 

30 Medi 15 Medi 15 Medi 31 Gorffennaf 

 

2.2 Bydd yr amserlen ddiwygiedig hon yn heriol iawn, y bydd gofyniad i gwblhau’r cyfrifon drafft 
terfynol erbyn 14 Mai, dim ond 6 wythnos ar ôl diwedd y flwyddyn ariannol, yn anodd iawn 
i’r staff perthnasol. Yn ychwanegol at hyn, gallai’r rheidrwydd i’w cwblhau erbyn canol mis 
Mai effeithio’n andwyol ar gywirdeb ac ansawdd y datganiadau ariannol drafft a gallai arwain 
at fwy o waith archwilio allanol ac addasiadau iddynt yn dilyn yr archwiliad.   
 

2.3 Yn unol â Rheoliadau Cyfrifon ac Archwilio (Cymru) 2014 a Chôd Ymarfer cysylltiedig 
CIPFA, nid oes angen i Bwyllgor o’r Cyngor gymeradwyo’n ffurfiol y datganiadau ariannol 
drafft cyn iddynt gael eu cyhoeddi a’u cyflwyno ar gyfer eu harchwilio. Dywed Rheoliad 10 
(1):- 
 

“The responsible financial officer of a larger relevant body must, no later than the 
{prescribed date} immediately following the end of a year, sign and date the statement of 
accounts, and certify that it presents a true and fair view of the financial position of the body 
at the end of the year to which it relates and of that body’s income and expenditure for that 
year”. 
 

3. Y NEWID ARFAETHEDIG I’R BROSES GYMERADWYO 
 

3.1 Yn wyneb yr amserlen fyrrach a fydd ar gael i gwblhau’r datganiadau ariannol drafft a’r 
anawsterau ymarferol y bydd hyn yn eu creu, cynigir bod y datganiadau ariannol drafft yn 
cael eu llofnodi gan y Swyddog Adran 151 (sef y Swyddog Ariannol Cyfrifol) a’u cyflwyno ar 
gyfer eu harchwilio cyn iddynt gael eu hystyried gan y Pwyllgor Archwilio a Llywodraethu. 
Rhydd hyn yr amserlen ddiwygiedig ganlynol:-  

  

Yr Amserlen Ddiwygiedig ar gyfer Cyhoeddi’r Datganiad Ariannol Drafft a Therfynol  
 

 Flwyddyn Ariannol a ddaw i ben ar 31 Mawrth 

 2019 2020 2021  
Ymlaen 

Cwblhau’r datganiadau ariannol drafft 15 Mehefin 15 Mehefin 31 Mai 

Cyhoeddi’r datganiadau ariannol drafft 15 Mehefin 15 Mehefin 31 Mai 

Cyhoeddi Rhaglen y Pwyllgor Archwilio 19 Mehefin 17 Mehefin 23 Mehefin 

Cyfarfod y Pwyllgor Archwilio 26 Mehefin 24 Mehefin 30 Mehefin 

Cwblhau’r datganiadau ariannol drafft 23 Awst 22 Awst 10 Gorffennaf 

Cyhoeddi Rhaglen y Pwyllgor Archwilio 27 Awst 26 Awst 14 Gorffennaf 

Cyfarfod y Pwyllgor Archwilio 3 Medi 2 Medi 21 Gorffennaf 

Cyfarfod y Cyngor llawn 10 Medi 9 Medi 28 Gorffennaf 

Cyhoeddi’r datganiadau ariannol wedi eu 
harchwilio 

15 Medi 15 Medi 31 Gorffennaf 

 
 



 
 
3.2 Byddai’r newidiadau y bwriedir eu gwneud yn caniatáu 2 wythnos ychwanegol ar gyfer 

cwblhau’r datganiadau ariannol drafft. 
 

4. ARGYMHELLION 
 

4.1 Gofynnir i’r Pwyllgor gymeradwyo’r newid i’r amserlen a chaniatáu i’r Swyddog Adran 151 
lofnodi’r datganiadau ariannol drafft cyn iddynt gael eu hystyried gan y Pwyllgor Archwilio a 
Llywodraethu. 

